
A.L. 180 tal-2016

ATT DWAR L-EDUKAZZJONI
(KAP. 327)

Regolamenti tal-2016 biex jemendaw ir-Regolamenti għad-Dħul

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2016 biex
jemendaw ir-Regolamenti għad-Dħul u għandhom jinqraw u jinftiehmu bħala ħaġa 
waħda mar-Regolamenti għad-Dħul tal-2016, ippubblikati bħala Avviż Legali 71 tal-
2016, li minn hawn il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw minn Ottubru 2016 ’il quddiem.

L-Emenda għar-regolament 10 tar-regolamenti prinċipali

3. Minflok ir-regolament 10 tar-regolamenti prinċipali għandu jidħol dan li
ġej:

“Il-Junior Students tal-Università

10. L-applikanti jistgħu jidħlu l-Università bħala Junior Students fil-Junior
College tal-Università jekk ikunu għaddew f’sitt eżamijiet tal-Eżami għaċ-Ċertifikat 
tal-Edukazzjoni Sekondarja (SEC) bi grad 5 jew aħjar.  Is-suġġetti  offruti fil-Livell 
tas-SEC għandhom jinkludu:

il-Malti, il-Lingwa Ingliza, il-Matematika; u
wieħed minn dawn:  il-Bijologija, il-Fiżika, jew il-Kimika.”

L-Emenda għar-regolament 11 tar-regolamenti prinċipali

4.  Il-paragrafu (4) li ġej għandu jidħol wara l-paragrafu (3) tar-regolament 11 
tar-regolamenti prinċipali:

	 “(4) Meta l-Bord tad-Dħul ikollu raġuni sabiex jemmen li l-preżenza ta’ 
applikant fil-komunità tal-Università tista’ tkun ta’ perikolu ċar u attwali għall-
benesseri u għas-sigurtà tal-istudenti u tal-impjegati, jew riskju sinifikanti li s-sigurtà 
tagħhom tista’ tiġi mhedda, jew li l-attivitajiet fuq il-kampus jiġu mfixkla, il-Bord 
fuq il-bażi ta’ evidenza disponibbli għandu l-għażla li jirrifjuta d-dħul, jew li jħalli 
lill-applikant jidħol suġġett għal protezzjonijiet xierqa li għandhom jiġu deċiżi fuq 
bażi ad hoc, jew li d-dħul jiġi postpost sakemm jinkiseb parir espert. Biex jiġi evitat 
kull dubju, l-evidenza tista’ wkoll tieħu l-forma ta’ parir espert li tkun dokumentata 
f’affidavit maħluf.”

It-Tħassir tal-Appendiċi I tar-regolamenti prinċipali

	 5.  L-Appendiċi I tar-regolamenti prinċipali għandu jiġi mħassar.

